ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
12-ՐԴ ԴԱՍԱՐԱՆԻ ՀԱՄԱՐ

1.  Ա.«Բայց երբ տասնութը տարին թևակոխեց, բռնի Պոլիս ղրկեցին զինքը մարդ ըլլալու համար... Իր տաժանելի ուղևորության միջոցին, հետո շոգենավին  մեջ և մանավանդ Պոլսո մեջ, իր համոզումները, սփոփանքները անբավական մնացին: Ո'չ, այս մայրաքաղաքը երկրին չէր նմաներ բնավ»: /«Մեղա Տեր»/

    Բ.«Այս Պոլսո մարդիկը, իրենց բոլոր քաղաքավարի վարմունքին հակառակ, կնկան նայելու ձևեր մը ունեին...»

«...Ծառայության ամեն աստիճաններն անցեր էր մեկիկ մեկիկ, Պոլսո հայ տուներուն, անոնց կարծեցյալ պարկեշտություններուն մեջեն հանելով իր հիմիկվան անկախ դիրքը»: /«Փոստալ»/

    Գ.«Լյուքսենպուրկի /գտնվում է Պոլսում/ սրճարանին հաստատ հաճախորդներեն մեկն էր ու ամեն օր անխախտ կը գտնեին զինքը հոն, կես օրեն վերջը, աջ կողմի կարմիր թավիշե նստարանին վրա, քոնյաքի բաժակի մը առջև…» /«Տալիլա»/

  Դ.«Բայց ավանդություն կար իր աչքին առջև, իր ամուսնին հորեղբայրներուն կիները կային, նույն իսկ իր կեսուրը կար դեմը, Պոլիս գացող մնացող ամուսիններու սպասելով, տանը անհատնում հոգերուն ու աշխատությանցը մեջ մաշված ծերացած կիներ…»  /«Այրին»/

  Ե.«Հիմա ամենուն ծանոթ է ինք, զոր լերան մեջ ավազակը ու ճամփուն վրա փիապանը կը ճանչնան, կը սիրեն մեջքի դաշույնը, որուն երկաթը Պոլսեն եկած գնած է….» /«Այինկա»/
Այն «գործող անձ » է  Գ. Զոհրապի գրեթե ամեն նորավեպի մեջ: Վերը նշված հատվածներից դատելով` որոշիր, թե  ինչի՞ մասին է խոսքը:
(3.75)
· Պատասխան-Խոսքը Պոլիս /Կոստանդնուպոլիս/  քաղաքի մասին է:

2……. ի՞նչ մընաց, կյանքեն ինծի ի՞նչ մընաց.

Ինչ որ տըվի ուրիշին, տարօրինա~կ, այն միայն…
 Ինչպե՞ս կմենկաբանես Վ. Թեքեյանի այս եզրահանգումը: 

(5.5)
· Պատասխան- Աքսիոմատիկ ճշմարտություն է, որ մարդ հարուստ է նրանով, ինչ բաշխում  է  ուրիշներին: Խոսքը սոսկ նյութական հարստության մասին չէ:Այս թեման նաև հստակորեն արտահայտված է Քրիստոնեության մեջ: Հատիկը <մեռնում է> հողի մեջ` բազում արդյունք տալով: 
3.ա/Հատվածը վերածիր ժամանակակից հայերենի:
Ես ննջեմ, և սիրտ իմ արթուն կայ…

Դիր զիս իբրև զկնիք ի վերայ սրտի

Քո … վասնզի հզօր է իբրև զմահ սէր…

«Երգ Երգոց»

բ/Նա իր պոեմի համար որպես բանաբան ընտրեց Աստվածաշնչի կանոնական գրքերից մեկի հատվածները և  նույն ոգով ու ոճով կառուցեց իր երկը:

1.Ո՞վ է նա:

2.Ո՞ւմ է նվիրված ստեղծագործությունը և ինչպե՞ս է այն վերնագրված:

3.Ո՞վ է աստվածաշնչյան «Երգ Երգոցի» հեղինակը:

(11.75)
· Պատասխան՝   ա/ Ես քնած եմ, բայց իմ սիրտն արթուն է…

Ինձ իբրև կնիք դի՛ր քո սրտի վրա…

քանզի հզոր է սերը մահվան պես…

բ/ 1. Պ. Սևակ

    2.Ստեղծագործությունը նվիրված է սիրած աղջկան՝ Սուլամիթային և վերնագրված է «Երգ Երգոց»:
   3.Աստվածաշնչյան «Երգ Երգոցի» հեղինակը Սողոմոն Իմաստունն է:
4. Տիեզերքն այս անսահման,

   Իր ծանրությամբ ահագին

  Կախված է սոսկ մի մազից

    Եվ այդ մազն է … …:

 ա/ իմ հայացքը         գ/իմ սերը

 բ/իմ հոգին                դ/իմ կամքը

Ավելացրու Իսահակյանի բանաստեղծության պակասող բառերը:

(3.5)

Պատասխան՝   բ/ իմ հոգին:

5.«Հատուած գնացեալ /վեր կենալ գնալ/ Վարդգէս մանուկն
Ի Տուհաց գաւառէն, զՔասաղ գետով, 

Եկեալ նստեալ զՇրէշ բլրով.

ԶԱրտիմէդ քաղաքաւ զՔասաղ գետով,

Կռել կոփել զդուռնն Երուանդայ արքայի»:

                                                           Հատված Գողթան երգերից /Մ. Խորենացի/  

Փորձիր կռահել ի՞նչ է նշանակում ընդգծված դարձվածքը: Նկատի ունեցիր փոխաբերական իմաստը:
(4.5)

Պատասխան- Գնալ խնամախոսության, աղջիկ ուզելու:
6.Ես գրպանահատ եմ:                                       Ես համարյա բախտավոր եմ:
   Ես արքան եմ գրպանահատների:               Միայն   ափսոս, ոչ ոք գրպանում
   Ես հարուստ եմ ու բախտավոր:                  Սիրտ չի պահում:
 Մեկնաբանիր Լեոնիդ Ենգիբարյանի <<Գրպանահատը>> մանրապատումը:
(6.5)

· Պատասխան- Մարդուն կյանքում ոչինչ` անգամ մեծ հարստությունը չի կարող երջանկացնել, եթե նա <անսիրտ> մարդ է և սեր չունի: Գրպանահատին հենց սիրող սիրտն  է պակասում:  Այն չի գնվում, չի վաճառվում և նույնիսկ չի էլ  կողոպտվում:
7.1931 թ. մեծանուն գրող Բեռնարդ Շոուն իբրև զբոսաշրջիկ այցելում է Վենետիկի Սուրբ Ղազար կղզին` հյուրընկալվելով Մխիթարյան միաբանությանը:  Այդ մասին նա ասել է. «Ես տեսա մի տաճար, ուր ազգի սուրբ ոգու կրակն է ցոլում»:
ա/Ի՞նչ հիմք ուներ Շոուն նման միտք արտահայտելու համար:

բ/Աշխարհահռչակ ո՞ր եվրոպացի գրողն է ավելի վաղ այցելել Սուրբ Ղազար և ի՞նչ նպատակով:

գ/Հռչակավոր ծովանկարիչներից ո՞վ է պատկերել նրան /բ. կետ/ Սուրբ Ղազարում:

(9.5)
· Պատասխան-ա/Մխիթարյան միաբանությունը հիրավի հայ հազարամյա մտքի ուսումնասիրման ,  պահպանման և հայագիտության անխափան զարգացման մեծագույն կենտրոն է եղել հիմնադրումից ի վեր: 
բ/Հայերեն ուսումնասիրելու և սովորելու համար Սուրբ Ղազար է այցելել անգլիացի մեծ գրող Ջորջ Գորդոն Բայրոնը:
գ/ Հովհաննես Այվազովսկին
8. Ճիշտ հաջորդականությամբ դասավորեք Պ. Սևակի «Անլռելի զանգակատուն» պոեմի գլուխները:

«Արևագալի համազանգ»                            «Միջօրեի համազանգ»
 «Ահագնացող համազանգ»                        «Ծավալվող համազանգ»
«Եղեռնի համազանգ»                                  «Ցայգալույսի համազանգ»
 (4.5)

Պատասխան-   «Ցայգալույսի համազանգ», «Արևագալի համազանգ», «Միջօրեի համազանգ», «Ծավալվող համազանգ», «Ահագնացող համազանգ»,  «Եղեռնի համազանգ»:                                                      
9.Այդ բացականչությամբ արտահայտությունը մեկ տառի փոփոխությամբ դարձավ կղզի և ստեղծագործություն:

ա/Ինչի՞ մասին է խոսքը:

բ/Ո՞վ է ստեղծագործության հեղինակը:

գ/Որտե՞ղ է գտնվում կղզին: 

դ/Նշել հարևան կղզիներից առնվազն երկուսը:

(7.5)
· Պատասխան- ա/Խոսքը <ա~խ> բացականչության մասին է, որը <Ախթամար> տարբերակով ստեղծագործություն է, <Աղթամար> տարբերակով կղզու անվանում:
                          բ/Հովհ. Թումանյան
                         գ/ Վանա լիճ
                         դ/ Լիմ, Կտուց,Առտեր
10. «Լիբեր Արմենիեր», «Դեպի լյառն Մասիս», «Գործ Մայրանա, դստեր Մկրտումի»` սրանք   Ա. Բակունցի   անավարտ վեպի գլուխներն են:

Ո՞ւմ մասին է այն:

(3)
· Պատասխան-Բակունցի անավարտ վեպը Խաչատուր Աբովյանի մասին է:


